
Maman!

P r o g j e t  p r o m o v û t  d i  ‘ I l  F r i u l i ’  e  ‘ A R L e F ’

CJÂR DIARI,
ve ca che o soi tornade. 
E je passade plui di une 
setemane di cuant che ti ai 
scrit. Ma a son sucedudis tantis 
robis: brutis e bielis.
O jeri tant contente tai dîs passâts. 
Mi parevin pardabon ducj contents 
di viodimi. Ma une matine mi soi 
sveade e mi soi cjatade intun puest 
che no cognossevi, di bessole. 
Cetante pôre che o ai vude cuant 
che o viodevi lis machinis che mi 
passavin dongje! Jo no mi visi di jessi 
lade fûr de cjase là che o jeri a stâ 
prime. Al à di vêmi puartade sigûr 
cualchidun intant che o durmivi. 
La prime gnot che o ai passade tal 
scûr no je stade biele: o viodevi cocis 
cun dentri cjandelutis! Ce pôre!

Fûr di une cjasute colôr 
narançon o ai cjatât un 
biel grumut di crochetis. 
E lis ai mangjadis dutis: 
o speri che no fossin par 

cualchidun che al rivave 
di un viaç!

Ben po, par fortune, dôs 
zovenutis mi àn cjatade, dute 

sporcje e spauride. Cumò o soi a vivi 
cun lôr! O ai sintût che a stan cirint 
cualchidun che al rivi a tignîmi cun 
se. Cuissà di dulà che ti scrivarai la 
prossime volte.
Une bussade,
la tô gjatute

P. Geremia, “La gnot”, 
golaine “Free & Ulli”, 
Futura Edizioni, 2018.

ZÛCSIL CJANTON DE LETURE

Un scovacin cence voie di lavorâ, intun 
zardin public, al scrîf suntun cartel: “Si 
domande par plasê ai siôrs arbui di lassâ colâ lis 
lôr fueis intai zeuts di pueste. Graciis”.  

Tant par ridi

SPAURÎT, SPAURIDECUANT CHE TU SÊS PLEN DI PÔRE. COME CUANT CHE TU VIODIS UNE FANTASIME!

Maman! Une 
gnove stagjon 
cun tantis 
sorpresis!  
Us din 
apontament su

Vinars aes 5.45 sot sere
Pagjinis curadis di Daria Miani

Consulence linguistiche de ARLeF

Un, doi, trê, cuatri, 
cinc, sîs… Conte e 
cercle la imagjin che si 
ripet plui voltis.

LU SAVEVISO CHE...? 

  In dut il Friûl, e jere crodince che, 

ai 2 di Novembar, daspò jessi passâts 

a fâ visite tes cjasis dai lôr cjârs, i 

muarts a tornassin intai cimitieris 

in procession, dulà che po dopo a 

discomparivin dentri des lôr tombis.   

LIS AVENTURIS DI VIGJI E...  

Imagjin gjavade dal libri “La storie dal scheletri” di A. 

Antonelli, racuelte cun CD “Mariflabis – Storiis in marilenghe 

di lei e di scoltâ”, Comun di Glemone, 2014.


